
1. VIDA

La famiha de la Fara-Ales davalava d'un vielh ostal de la noblessa nauta del Lengadoc (la meteissa que
la del poéta elegiac La Fara que, al segle X VII, foguet 1'amic de Chaulieu e de Dona de La Sabliere), e
éra establida en pais raiou, dins la region que compren los pendisses meridionals de las Cevenas, de
Vesera fins a Ales. Es prep de la capitala cevenola que nasquet Gustau-Cristou-Valentin, marqués de
La Fara-Ales, que veguet lo jorn al castel de Lacosta, comuna de Sant-Martin-de-Valgagas.Aquo era lo
16 de novembre de 1791,dins lo tems doncas que se fasia la Revolucion Francesa.

Joine, La Fara-Ales qu'era un gentilome, recaup una bona educacion, una instruccion classica e segura;
pensa de faire sa carriera dins las armas: a setze ans, en 1807, dintra a 1'Escola de Sant-Ceri. Per
malastre, la malautia lo pren e li cal renonciar pel moment a sas ambicions militarias e tornar dins sa
familha.



Aprenlo drech a l'universitat de Tolosa, descurbris las letras e fai sos premiers ensags pogtics.

Un cop sus pe, La Fara-Ales torna a son ambicion premiera: a vint-e-tres ans, en 1814, dintra a la
compania de Noalhas, als garda-cos. Per los Cent Jorns, seguis dins son despatriament lo rei Lois
XVIII que fugis davant Napoleon

que ven de I'Isla d'Elba; sa fidelitat li bal d'esser nomenat luoc-tenent dins l'infantaria, quora torna lo rei
en Franca, un cop l'emperaire batut. Mas l'activitat militara seuna dins la Legion des Gard ont es
afectat, sera pas longa: La Fara abandona la carriera en 1818.

L'an que seguis, en 1819, La Fara-Ales qu'a vint-e-set ans,pren per femna Julia-Francesa d'Arlatan e se
retira dins son ostal, sus sas terras.Alara mena la vida sens istoria d'un gentilome campanhol;
proprietari terrenal, se maina de dirigir los trabalhs de son esplecha agricola, e consacra sos lesers a las
letras e a la poésia, e tanben a la direccion dels afars de Sant-Martin-de- Valgalgas ont es conse.
Collaboraire de I'Echo d'alais, publica articles e poémas un pauc sus tot, en francés e en occitan.

A cinquanta ans, una afeccion al ferge I'emporta dins la nuoch des 28 al 29 de genier de 1846. sos
poémeas acampats en 1844 jol titol de Las Castanhadas fogueron publicats en 1851, amb aquel titol.
En 1889, la vila d'Ales marcava sa reconoissenga al poéta raiol e al precursor de la Renaissenca
occitana del segle XIX en arborar un buste en son onor.

2. SITUACION

La Fara-Ales es d'aqueles escriveires de la premiera mitat del segle XIX que presentan doas caras: la
d'eiretiers del segle XVIII e la de precursors de la Renaissenga d'oc que devian prene dins sas mans, en
1854, Mistrau, Romanilha, Aubaneu e sos amics. Mentre que lo Bearn eireta de la pastorala e de las
cangons del cavalie Desporrins, La Fara-Ales, qu'es tanben tributari d'un cert romantisme, representa
coma Rancher, la vena burlesca e populara del segle XVIII qu'enlusiguet dins sin temps un escriveire
coma l'abat Fabre. Pasmens, lo poéta cevenol nos sembla uoi important perqué dintra dins un
moviment de descoberta d'Occitania, descoberta que se fai per la presa de consciéncia d'un eiretatge, lo
d'una cultura e d'una lenga que sa valor es dins una prigonda autenticitat.

Aprep Fabre d'Olivet, dins lo meteis temps que Rancher, La Fara-Ales, d'efiech, torna trobar las
originas de 1'0c, sa lenga, la que Rebol li ditz de far reviurar, e pren consciéncia del ligam, mascat de
temps per l'istoria a que pasmens existis, entre la lenga dels poétas occitan de I'edat mejana e la dels
cevenols, sos contemperaneus (e ailas! 1i cal mesurar 1'importancia del malastre: — que reste-t-il a la
langue des troubadours? ), entre la lenga de las obras classicas del segle XII e la de I. Morel, A.
Tandon, Diolofet, Lois Aubaneu, etc.

Se la revelacion tirada de 1'istoria permet a La Fara-Ales de dire la dignitat de la lenga e de la cultura
d'oc, sa conoissenca de 'occitan coma escriveire € coma ustatgier la mena a vantar las qualitats de sa
lenga; en facia del franchimand livré de bonne heure au scapel généralisateur du grammairien, arbora
I'expression d'oc viva e diversa: ne ditz la riquesa del vocabulari, las possibilitats sens nombre per ¢o
que pertoca a la sintaxi e a la poésia.

Segur de la beutat de 1'oc e de son passat de gloria, La Fara-Ales pot pas que regretar lo destin
malastruc que foguet sieu, vencut pel francés, cette langue proclamée nationale par la volonté du plus
fort. E s'emplega a luchar per que visca ¢o que fai I'arma d'una terra e de sos omes:

la lenga; critica, nos ditz que lo Dictionari de 'abat de Sauvages, pasmens plan documentat, es pas
I'obra que calia, la normativa que l'occitan n'a tan de besonh; escriveire, pintre de la vida populara, fai
esfor¢ per servar a l'expression occitana devia morir violenta, sens aue sa lenga tombe dins I'ilotisme
du jargon.

3. OBRA POETICA
De longa La Fara-Ales se presenta al legeire coma l'eiretier de I'abat Fabre:

Mon modela, * anfin, mon maistre,
Lo grand chantre de Monsur Sistre.



E, d'efiech, 1 a de semblangas entre son obra e la de l'autor de Joan-1'an-pres: meteis gost per los temas
populars, meteis escampament de gaietat franca. La Fara-Ales, pasmens, es pas l'abat Fabre; son
burlesc ten pas la meteissas dimensions; es pas tan larg e, fin finala, pas tan amar, doncas pas tan
prigond. Es que lo Poéta cevenol ten del segle XVIII

La retenguda que 1 desvertolhet una tradicion erudita agradosa e risolenta qu'om troba en ¢o d'autres:
Lois Aubaneu e Jaume Azais, per exemple. Aital, la cara de La Fara-Ales es facha,per una brava part,
d'aquelas doas composantas que se completan e se corregisson per trapar un compés plan bonic: una
saba populara veraia e gaia, un gost per un saber cortés e aimable.

E per acabar aquela cara: una disposicion intima per 1'emocion mesurada, la sensibilitat e, tanben, la
liura fantasia de 1'imaginacion.

Dins lo conte popular, La Fara-Ales es dins son agre: las estrofas leugieras del Gripet, los long
moviments de la Bauma de las Fadas mostran un talent sople e segur. Charraire - doblament: coma
contaire e coma jornalista -lo poéta se plai de passejat ongament son legeire perlo manar al fach en se
desencusar de son biais de faire; mestre de sos efiechs, entavela los torns del Gripet, arpataja dins lo
castel d'Almuei, visita plan-planet las baumas de las fadas, regla pudio en un vers son compte al baton
dels Plantiers, e s'arresta quand aquo li agrada: — Lo gal cantet, iéu me'n anere.

Aqueste talent de contaire se mostra encara dins la pintura de la vida cevenola: La Fiéra de La Sent-
Bortomiéu, polida seguida de tableus vius e pintorescs, € dins lo raconte de fachs personals: L'abit de
sagati, istoria agradosa que manleva son ritme a la parodia eroica. E Tanben dins los poémas
descriptius coma Ales e Rocha e Planthou. pertot, de tot biais, lo rire es aqui, e subretot la formula que
saup rendre un gest, una cara, un luoc: vaqui Planhou que tossis / de tot lo pomon que li resta, e vaqui
lo coche que pren lo trot: — chaca ressaut / ensaca chacun a sa plaga. Qué que siaga, La Fara-Ales se
daissa jamai anar fins a la vulgaritat: esclafit o risolent, lo rire de las Castanhadas demora totjorn dins
los limits d'un compés mesurat.

Dins lo conte coma dins la description, lo poéta es pintre; amoros d'Ales e de las Cevenas, pintra los
paistges qu'aima: sa vila dins Ales e de las Cevenas, pintra los paisatges qu'aima: sa vila dins Ales,
Nimes dins Rocha e Planhou, Gardon dins la Bauma de las Fadas, e manca pas jamai de cantar lo pais
raiol e la Gardinenca. Pintura de cops traspausada ( personificacion de Gardon dins la Bauma de las
Fadas ), mas totjorn leugiera e esmouguda.

Pintre de la realitat, La Fara aima tanben de daissar correr son imaginacion que se complai tan plan
dins I'evocacion facha de gracia ( lo gripet ) que dins lo fantastic sorn de la Romeca, poéma ont l'autor
a saupegut mostrar 1'orre, segon la tradicion d'un romantisme tenebros.

Enfin, La Fara-Ales sap enaucar li ton quora pintra amb emocion la cara bela deVincens-de Pau o
quora medita sus la mort a perpaus del Senher de Beuclar ( la Festa dels Morts).

Dins las estrofas plenas tot a I'encop de serenitat € de malanconia d'aqueste darrier poéma, La Fara se
mostra personal e d'una sensibilitat originala e prigonda.

Es dire pro, per aqui, la varietat de las Castanhadas; 1'obra, de segur, es pas egala mas se pot pas dire
que manca ni d'interes ni d'agradanga.

4. LA LENGA

La lenga de La Fara-Ales es lo cevenol, es a dire lo dialect mai oriental del lengadocian. Donam aici
sos caracteres essencials. Se cal remembrar doncas las principalas variantas linguisticas d'aquel parlar:

lo v initial se manten: véser = ( véz¢ )

las consonantas finalas tomban: estelat = ( éstélat );

lo grop ly (Ih) es reduit a y: filha = ( fiyol ), liech = (ye )
lo 1 final se vocaliza: bel ven beu = (beou);

la finala -i4 se prononcia (ye): vesia = (vezye);

lo digraf ch se prononcia (tch): mecha = (metcho);
J»t,g(+e,1),tg (+e,1)seprondncian (dj);

dels, contraccion de de + los se prondncia (das);

dins ei, e se dubris sovent en €.



La Fara-Ales emplega quauquas formas dialectalas cevenolas qu'avem daissadas dins lo text: sans per
sens, ce per ¢o, lus per lor e lors, mes per mas, embé per amb. Sent per sant es pas necessariament un
gallicisme e se pot explicar per la generalizacion de la forma en pesicion pretonica.

Omb s'acorda per pensar que La Fara-Ales se maina d'escriure un occitan blos. Aquo's verai. Los
gallicismes pasmens mancan pas dins las Castanhadas: es que son pas tan lo fach de l'escriveire que lo
de la lenga qu'emplega. Mas i a, en fin de compte, un nombre de gallicismes mens important qu'om o
creiria, € om vei leu que cadun se troba sovent en mai d'un exemplar perqué apartenon als espleches
grammaticals de la lenga: chaca, tel, jusqu'a... per cada, tal, fins a... Om vei tanben que pertocan
subretot al vocabulari mai corrent: ama per arma, paja per pagina, etc.; € que se presentan per tieras: -
oera per-oria (istoera per istoria, gloera per gloria, etc.). Om vei enfin que for¢a se corregissonn d'eles
meteisses: portanel ven prene la plaga de guichet, trebolar de tramblar, enodi d'anuiat, etc.

LAS CASTANHADAS
Ales

Las Castanhadas comengan par aqueste poéma fach a la gloria d'Ales, poéma que son inspiration es
forca cimuna (se quauque alesian vielh se derevelhava...) e que 1 mancan pas las platitudas - las dels
dos premiers vers demest d'autras. Avem aqui pasmens un testimoni sus la vila que lo poéta conoguet,
la del segle passat...

Ales, qu'aime coma una mera!
Ales, mon Ales tan polit!
Me faudria lo violon d'Omera,
O lo pifre de Godolin,

Per remontar, coma merites,
Ton * istoera e tos amerites,
Dau darrier, * jusqu'au premier bot;
Quand, coma un polet dins sa coca,
Acomencaves a la Roca
E finissias a Ferebo.

Que sias polit! quand, lo dimenge,
Ta barba es fresca e ton peu lis,
E qu'as escrafat, de ta penche,
Lo setmanier rabaladis!

Qu'es crocarela ta griseta,
Quand lo printemps, vers la Gleiseta,
Fai lusir son pe de satin;

E l'ivern, sota son grand chala,
Au bosquet de la Marechala,
Ven sorelhar son front mutin!

Se quauqu'un de la vielha raca
Que sota Enric-Quatre a partit,
Dau cementeri de la Placa,
Se derevelhava un matin,
Saupria pas trobar sa carriera,
E, plegat dins sa serpilhieira,
Rodaria coma un porc malaut,
Sans reconoisse' una murelha,
Sans podre veire une sarralha
Que se drobiga embé sa clau.

Cercaria ton ala esquichada



Mai que la lama d'un cotel,
Que venia, coma una clochada,
S'amatar sota ton castel;

E la veiria grassa, * arrondida,
* Libra e gaia, coma una trida,
Sans * guichet, sans mur, sans mur, sans portau,
Espandir sa centura blanca,
De Clavieira, au Serre-de-Blanca,
E de Conilhieira, a Montau.

L'uelh blanc, sans ussa e sans pauperla,
D'aquel paure trompa-la-mort,
Trelusiria coma una perla,

En e guinhant de vers lo nord:

En veire una vila de flama;

En entendre li fuoc que brama
Coma la * voetz de Lucifer,

E lo bolh d'una pairolada
Que sembla coire una peirada
Per los prisoniers de 1"*anfern.

Coma badaria la drageia,
Puei, quand veiria I'engolavent,
D'un drapeu de fum, sa livreia,

Morgar las legas e lo vent!
Sus son doble riban de ferre,
Faire volar montanha e serre,

Coma una palha, * jusqu'au port;

E, dau Rose a Senta-Cecila,
Emportar lo *puple per mila,

Coma lo folet de la mort!

Ce que faria levar lo morre,

Surtot, au paure * revenant,

Seria de veire Soler correr,
Un trible jornal a la man.

— Ah! cridaria la Vielha-Franca,
Quand dins lo temps de mon enfanga,
Fauta d'autre papier-novela,

Ne saupeguem pas la novela
Que I'an d'apres, dins Larivey.

Que 1'* ancien reste dins sa tomba!
* Petz e respech per nostes vielhs!
Que lus * ama, blanca palomba,
Se miralhant dins nostes fuelhs,
Venga nos siblat las sornetas
E las patoesas cangonetas
Que fasian rire nostes se souda:
Noste Ales a Pro bela fauda
Per conscrits e per veterans.

LO GRIPET



Aici sem en plena velhada cevenola: de pintrar los torns bons e marrits del Gripet que virola dis en
fantastic tot a I'encop ruste e agradiu, aqu: La Fara-Ales es dins son agre.Malicia del poéta, vam del
vers, causida de l'estrofa, tot contribuis per far d'aqueste poéma, conta e danga dins lo meteis temps,
una obreta plan capitada.

Nascut dins las Cevenas,
Pas pus bel qu'un tapet,
N'a pas res, dins sas venas,
De las demnedas menas;
Son nom es lo Gripet.

Treva la manhaguieira
La cleda, 1'establon,
Lo palhier, la fenieira
E sus la cheminieira
Se met d'escambarlons.

Cerquetz pas sa pesada
Au castel dels * monsurs,
Ni mai dins la masada
Blanca e bien alisada
Dels paisans trop cossuts;

Mes dins la capitela,
Cobrida d'un lausas,
Que, fauta de candela,
Se fai lum d'una estela
Presa dins lo brasas.

Dins aquela cassina,
Entre I'ase e lo bouou,
Au mieg de la porcina,

Trobaretz la jacina
Dau farfadet raiou.

N'aguetz pas paur, mametas,
N'aguetz pas paur, jovent:
Car aima las sornetas;
Car serc las amoretas
E las rescond sovent.

La nuech, fai grand * tapatge
Coma I'enfant gastat
Qu' * anuiat d'estre sage,
Comenca son ramatge
Quand lo fuo's acatat.

Quauqu fes, dedins I'ola,
A chival sus un fust,
Ven rabalar la grola

De la grand que gingola
E ditz son in manus.

Quauqua fes, sus la plaga,
Se rotla en escauton,
Joaneta lo ramassa
E dins sa pocha placa
Lo malin diablaton.



Mes puein ala velhada,
Se vol, per son debas,
Ne prene una agulhada,
Dins sa pocha molhada
Troba un escupanhas.

Se jamai sus la dralha
Atrobatz un cabrit,
Que biala, que badalha
Dau mau que lo trabalha
E que se'n vai morir,

Viratz voste uelh de caire;
Car se setz pro tubau
Per cargar lo bialaire,

Leu lo poiretz pas gaire
Carrejar sans capgau.

Totjorn vosta trobalha
De pes aumentara:
E la senserigalha,

Pus lesta qu'una palha,

Coma un buou pesara.

Puei, quand faretz flaqueta,
S"* annuiats 1'escampatz,
Coma una nivoleta,
Prendra la descampeta
Emb' un bel cascalas.

LA BASALIC

Balhan aici pas que lo premier movement d'aqueste poéma dedicat a Joan Rebol, poéta qu'encoratget
La Fara-Ales a emplegar lo cevenol. Om sera sensible a las composantas que forman la consciéncia
linguistica del contaire de las Castanhadas: conoissenca de las originas, besonh d'una lenga pura,
remembre esmougut del parlar mairal, crenhenga d'un abastardiment a l'encop linguistic e cultural...
Una consciéncia occitana es en aquet moment en gestacion: lo terren sera leu lest per una renaissencga.

A JEAN REBOUL

M'as dich: — Fai reviurar ta lenga * maternela
Que s'escrafa e s'apoiridis;

Seucla, desbrossa-la de la mossa novela
De son franchimand mescladis.
Dessota aquel rovilh, la pensada s'endeca
E lo poética caliu,

Abessit dau cendras que 'amata e lo seca,
Mort sans baiuerna e sans esliuc.
Quand nostes vieihs, dau son de lus * amas ferradas
Fasian sortir de fiers perpaus;
Signavan de lus sang un serament sauvatge,
Serament d'amor e de mort,

Anavan pas de vers Paris, lo grand vilatge,
Manlevar son parlar retort.

T'escotave: e ta * voetz, coma una bona fada
Que, de sa ginguela daurada,



En diamant, * chanja lo calhau,
De mos ressovenirs venguet, dins ma cervela,
Derevelhar la cantarela.

* Tela, quand sin bendeu noviau
Repareis a son uelh, la veuseta aborida
Entend una * voetz que li crida
Son premier revelhier d'amor:

* Tel, quand m'as fach drindar lo cascavel qu'aimave
E qu'als premiers pas qu'ensajave
Serviguet longtemps de tambor,

Dels concerts oublidata I'acord se derevelha;
Lo passat sibla a mon aurelha
D'aqueles ers que fan * raivar;
D'aqueles ers dau * ciel qu'en pantaisant 1'om trova,
E que Fabre de Cela-Nova
Sol, sans dormir, poguet trovar.

La lenga qu'es tota musica
Per quau sent la fam de rimar,

Es la qu'om barbotis, enfant a la bracieira,
Es aquela que, la premieira,

Nos apren a dire: Mama!

La Fiera de Sent-Bortomieu

La fiera de Sent-Bortomieu a quicom de la revista a grand espetacle ont omb desrotla los uns aprep los
autres de tableus afogats, colorats, vius, pintorescs, agradius; la composicion es simpla: cronologic,
I'encadenament se fai per substitucion d'un image a un autre, sens cap de transicion estudiada. E aquo
balha l'espetacle d'una jornada exepcionala qu'om viu del matin fins al vespre... L'obertura es bruch
d'aucels e d'orquestra, lo rideu se leva, la lum se fai; lo movement puoi nais, l'ondada se forma,
davala....; enfin, se retiran las aigas emportant los darriers subrevivents del jorn. D'un jorn plan verai:
par l'enrasigament de las accions dins los noms de luoc e las legendas que valentament portan sos
estatjants, per 1'evocacion de las costumas e dels trabalhs de l'endrech, per lo cop de craion precis pes
dessenhar lo biais dels personatges e las situacions, la Fara-Ales se Mostra un bon pintre popular.

Lo lendeman, ta leu que, de vers Navacela,
Dau grand rideu dau jorn an tirat la ficela;
Tan leu que 1'Ermitage e lo suc de Bresis
Rossejan coma l'or, e que podetz ausir
Lo sansavin piutar dels rocs de Fenodelha,
La Fiera, tot d'un cop, fai bronzinar 1'aurelha,
Dels pifre, dels tambors, dels cornets, de 1'autboi,
E lo * ciel ressontis dau Riu a Chaudaboi.

De vers Presicador, coma una gardonada,
Davalan los Raious, ragca mau penchinada,
En vesta cacarela, en guetas de Cadis,
De Sent-Pau, dels Apens, * jusca dau Pendedis.
Banastas, palharons, campanetges, bertolas,
Tota mena d'enginhs que se fan de bridolas,
Son lo foure que porta un * puble praticos,
De sos lesers de neu passa-temps engincos.
Lo Pont-Vielh vei crebar tota la Rossonenca
E los Sent-Florentins, los ciclopas novels,
Que nos van aclatar d'un serre de clavels;
Sent-Martin, Sent-Julian, familha dancarela,



Que veno pas que per sautar la barandela.

Porta, embé lo Pradel, lo Mas-Dieu, Mercoirou,
Que davalan pas res e remonta'un pelhou.
Un issam de Gonels vira lo Mas-de Negre:
Lus femnas an encara aquel capotet negre,
Garnit d'un falbala, que sembla un * ciel-de-liech.
Lo puble, per fenir, coma un bel abelhier,
Versant per * chaca rota e per * chaca barrieira,
D'un forfolh ensordant clafis * chaca carrieira.
Uech oras an picat: lo diable dels escuts
Fai drindar la moneda, e de sos dets crocuts,
Per plagas, placilhons, espés coma la grela,
Semena dels rossets la pleja damnarela.

Lo plan de la Communa a son pemier revers:
La ceba de Sent-Joan e la Ceba de Vers,
Pus grossa e doga autant que la ceba d'Egipta,

Recabon dau femnat la primiera vesita.

Lus resses emplhats, embé los dau vesin,
L'alhet de Cavalhon qu'es un pauc lus cosin,
Per renga entavelats, forman mila carrieiras,

E mostrant lus bossela' alinhadas per tieiras,
Semblan * chanjar la plaga en parc de canoniers.

Quand nostas femnas an pro confit lus paniers
Ganbhan, lo foure au brag, sus la pus bassa placa,
Coidejant, caupisant aquela populaca,

Que ten los uelhs en I'er, las mans un pauc pertot,
E de lus ponhs sarrats fan un passa-pertot.
Aqui de Sent-Quentin la raca topinieira
Aclapassa, en tavels, sa terralha grossieira,
Dempuei lo plat-gamela, e lo cel topinat
Que fai per lo Raiou coire lo cosinat
* Jusqu'au cagaraulet que de l'enfant que teta
Fai, de sucre e de pan, barbatar la sopeta.
Tot aquo's traversat de mila carreirous
Tant manits, tan destrechs, que fau dels esquirous
Avedre los penets e l'arpa sautarela
E de sauta-cambeta anar, coma a marela,

Per pas bercar, descoar cabussela e topin,

E faire renegar tres ans sans escopir,
Dessota son coifet, la merchanda lenguda
Que, se pochejatz pas per vosta mau-venguda,
Vos abatlhara d'escais-noms provengaus
Que vos an pas donats sus los fonts basptimaus.

La festa dels Morts

La Fara-Ales avia escrich las set premieras estrofas (que devian esser tot lo poéma) per las publicar
dins lo jornal del 2 novembre de 1841. A la debuta, lo poéma era de circonstancias. Mas lo 27 octobre,
Monsen de Beuclar, curat d'Ales, moriguet e La Fara apondeguet las estrofas finalas per rendre
omenatge al mort; aital, la meditacion se completava per una dolor vertadiera e sentida. Lo comentaire
de Las Castanhadas (edicion de 1851) fasia d'aqueste poéma lo cap-d'obra del recuelh e ne disia: —
cependant, nous avouerons notre préférence: le morceau, qui nous a paru le plus complet dans le genre
sérieux, est pour nous la Festa dels Morts. Il y a dans ce chant, dans cette lamentation, quelque chose



de souffrant et de résigné, de contenu et d'expansif, de familier et d'élevé, une philosophie si chrétienne
et une mélancolie si relligieuse, que le sentiment le plus pur semble ne pas pouvoir aller au-dela.

Aime, quand l'ivern poncheja,
Lo vespre de la Totsants,
E que l'aura d'aut corseja

La fuelheta, que cauleja
Lo gelibre acomencant,

Quand la terra se despuolha
De sa verdor, de sa joia;

Quand soleta a son canton,
La floreta sans familha

Que dins la muralha brilla,

Dau solelh regorda filha,
Gaita son darrier poton;

Quand I'auca caminarela,
Quitant son causse estivenc,
D'un crit raufel6s, rampela

En conhet, contra lo vent;
Quand dels lops 'uelh esteleja;
Quand lo grelhet cascalheja,
Ivernat dins lo bornal:
Quand s'alonga la velhada,

Quand la familha, avivada
Per la trempa e 1'afachada,
Fai rond autorn dau cremalh;

De la luna entrebolida
Quand I'argent sembla d'estanh,
Quand la suita, que s'oulida
Dau * clocher s'enfug e crida;
Quand I'angelus fai tan-tan;
A l'ora que la * priera
Fai rintrar dessota terra

Totes los * esprit d'* anfern,
Lo fantastics * trobla-festa,
E lo gripet camba-lesta,

E la romeca sans testa,

Corsejats per un pater;

Quand sol dins mon ermitatge,
Caufe mos pes endormits
Per I'ivern que fai * tapatge,
Un Pauc per l'ivern de 1'atge,
En * raivant de mos amics,
De mos amics que pecaire!
Lo volam dau grand segaire
Esclairis a mon entorn;
Aime, * alor, aima aquela ora
Onte la campana plora,
Coma la veusa tortora,
Tanleu que falis lo jorn.

Aime sa lenga de ferre,
Planet soscant, un per un,
Los amics que perdeguere,
Long chapelet que veguere
Desenfiular grun per grun:



E quand, coma la fanfara
De la darriera bagarra,
Fai de totas las gamas,
Au son de totas las * lamas,
Dins un grand balan de plors.

Aime, quand ven la matina,
Dessota un * ciel d'ivern,
Aquela crotz que camina

Sus un tapis de plovina,
Coma un lum dins un desert,
Aquel pastre a testa blanca
Que ven comptar ce que manca
De fedas a son tropel,

E leva au * ciel sa prunela
A * chaca crestel d'argela
Q'una croseta fidela

Fai respondre a son apel.

Aime aquela populaca,
Tan tarribla, se volia,
Quand, mans jonchas, testa bassa,
Dins I'erba cerca la placa
Monte unjorn s'aginolhet;
Quand, tot basset, sa paraula
Ven interrojar la maula
Sus lo grand secret dau cros;
Quand son uelh, per la * priera,
Desenfangat de la terra,
Au * ciel leva una ussa fiera
Que sembla dire: A tantost!

Aimave aquela jornada
Quand a * chaca an revenia:
Mes surtot aquesta annada,
Emb aquela promenada
Se plai ma malanconia.
Sota aquela terra fresca
Un * juste laissant sa bresca
Au * ciel emportet son meu:
E I'* ange a la blanca vesta,
Que * presida aquesta festa,
A sa familha que resta,
Mostra son nom per drapeu.

Aquel nom que consolava
Lo paure dins son casau;
Aquel nom que * pronongava
Tot ce qu'aicaval plorava,
Tot ce que canta amondaut;
Coma una senta avant-garda
De la crotz que lo regarda,
Lusis en rais estelats:

E davant el tot se clena,
En veire sa peira plena
De l'espessa e rica glena
Dels plors que-z-a consolats.

Mes de 1"*ama batejada
Quau sap los secrets camins?



Per qué plora, estransulhada,
Per qué sagna, aginolhada,
Quand, * chaca an, de sos amics,
Un per un, clava la biera?

E per de qué sa * priera
Laissa la linde e clar son uelhn
Dins aquel jorn de grands classes
Qu'apela totes los passes,
Que driga totes los braces
Vers aquel porge dau * ciel?

Es que flama alaguida
A foca de tant sofrir,
Dins sa dolhetige, oublida,
Lo grand secret de la vida,
La fe que deu la garir;
Car la plaga trop sagnosa
De sa despuolha terrosa
Li rescond de monte sort;
E vei pas pus res, la paura!
Que la fuelha que bat l'aura
E lo majofier que laura:
Pas que la mort dins la mort.

Mes puei quand de son veusatge
Lo ponchon s'es abessit;
Quand, coma un pantais volatge,
De ce qu'a perdut, I'image
Voletja sus son coissin;
Quand tot un * puble s'avanca,
Lusent de fe, d'esperanca,
Compren * alor sans dobtar
Que la vida a mai d'un germe,
E que, quand trabuca au terme,
L'0me laissa pas au verme
Que sa pus paura mitat.

La Bauma de las Fadas

Donadieu presenta aital, dins son estudi sus La Fara-Ales, aquel poéma ont lo meravilhos e lo fantastic
s'exprimisson diins un paisatge qu'es familier al poéta: legendas. baumas, fadas son dels bords de
Gardon-lo d'Ales, de la Torre a Cendras. Es per La Fara I'encausa de daisser correr son esperit, un cop
sorn, un cop risolent, e de gaitar d'un uolh amistds los ludcs qu'aima e que pintra.

I. MIERGUESSA.

D'aquel mas qu'es pas qu'una berla,
Viratz un pau vosta pauperla
Detras Gardon. Sus lo trucal,
Un vilatjon, coma un moscalh
Pentajola, e sembla faire festa
Au castel que forma sa testa.

Aquel castel, o castelet,
Sans pont-levis e sans merlet,
N'es pa sune vielha torralha
Que rosiga la panatalha



Monte una tartana titrada
Tenia d'autre temps embrrada
La palomba que gemissia
E que * chaca soer causissia
Per adobar son tua-verme.

* Anfin, car vole pausar terme
A mon primier cop de pincel,
Fau vos dire qu'aquel castel,
Fach longtemps apres Enric-Quatre,
Seguet pas bastit per se batre;

A pena ne fai lo sembant.

Son front bien alisat, bien blanc,
Sas doas torretas a murtrieiras
Pas pus fieras que de pebrieiras,
Sa capela sans capelan
Qu'entend la messa una fes I'an;
Tot aquo, d'un cop d'uelh, fai veire
Qu'es un castel de per en creire.
Mes se voste uelh, vers lo cochant,
Dau serre suvis lo penjant,

En remontant vers Porqueirargues,
Veiretz una mena de parque,
Clapas, ronzassas, ras dau sou,
Monte van rescondre lus paurs,
La renglora talabrenada,

E la colobra bracanada,

E lo naduelh que s'i vesia
Davalaria son cavalier,
Quand entendon 1'esclop d'un pastre.

Emb'un caire d'aquel encastre,
Lo pe riblat sus lo roc viu,
Coma un veteran an faccion,
Una negrassa e vielha torre
Vers lo * ciel son leva son morre,
Son front de mila troc traucat
E per milanta iverns bercat.
Paura barona destronada,
Se la testa es descoronada,
Fiera, sus ta Peira-frejau,
Sias qui lo darrier caissau
Dau lion de la vielha Franca!
Per copar cort, aquela ranca
Es la torrassa de Valfons.

A sos pes una bela font,
De dessota una clapareda,

A l'ombra d'una nogareda
Que ven li servir d'escruncel,
Sort cascalhant, coma un aucel;
Puei sus d'argentadas lausetas
Resquilha e fai mila amusetas.
Aquel rial que ritz e bolh
Entre frigoleta et serpol,
Joine enfant dels plors de la terra,
Dau venre de sa paure mera
Sort tant fort, tan bien avengut,
Qu'a pena au jorn a paregut,
Que, dins la pus rasta estivada,
D'una molinota avivada,

* Soer e matin, sans s'arrestar,



Fai triquetejar lo tic-tac.

Vautres que venetz de Beucaire,
D'en Avinhon, de quauque caire,
Benleu au som de l'univers
Encara pus luenh que Vauvert,
Dins vosta imor descabestrada
Que vos fai tan batre 1'estrada,
Mai d'uan fes avetz deugut
Veire Gardon, de ben segur.

- L'avetz ben vist, quand se desbala
Dins lo vielh Rose que l'envala,
Coma s'onchava son jabot
D'un pichot veire d'aquo-bon.

- L'avetz vist, au pont de ficela
De Lafos, que fai carga-sela
A la grand rota de Lion.

- L'avetz vist, quand fai carilhon,
Dessota aquela tribla arcada
Que los * Romens an acrocada
Entre dos serres, par drobir
A quauqua font... sai que de vin;
Per d'aiga aurian pas tant pres pena.
- L'avetz vist, quand s'endinna e pena,
Dorda los rocs, drobis sans clau
Sota lo pont Sent-Nicolau.

- L'avetz vist, dins la Gardonenca,

Fier de son aiga peissonenca,

Se carrar coma un gros * monsur
Quand passa end'aquel pont cossut
Que porta, sus sa dobla esquina,
Dels vagons la rota faquina,
Emb'aquela de Nime au Puei,
Lo Paure numero cent-sieis
Que serv pas pus que per los mases,
Per la Caumeta e per los ases.

- L'avetz vist, au Pont-Vielh tot nou
De noste Paris cevenou.

- L'avetz vist, miralhant l'estrada
E la farota balustrada
De l'autre que seria tant beu
Sans son esquina de cameu.

- L'avetz vist, quand bisca e cordura
Tot lo lIong dau Quei-de Centura,
Morsigant, rosigant lo pe
D'aquel vilen porta-respech
Que li barra la permenada
Que venia faire *chaca annada
Dins Ales, son filh bien-aimat,
Qu'era pas totjorn trop * charmat
De sa vesita un pauc brutala.

- L'avetz vist * anfin, quand davala,
En bombant I'eco carbonier
De la levada de Gornier,
Escumejanta sabonada;

E puei quand desenfuronada
Son aigueta resquilha e ritz
sota lo Pont dau Tamaris,
Elenganta e fina jogalha
Que branda, coma una sonalha,



Des qu'om i met lo pe dessus.
E sus aquo, mos bons Monsurs,

Jogue que brandaretz la testa

E me coparetz una vesta

De * blagur e de Charini,
Quand vos dirai, per ne finir,

Que Gardon, qu'avetz tan vist correr,

S'engendra sota aquela torre;

E que, pus naut, n'a pas de qué
Vos faire passar lo choquet.
Mes, mardieu! s'o voletz pas creire,
Gasatz dedalai per o veire,
Botatz-i lo det o lo nas,

E faretz coma sent Tomas.

Ailai, au pe de la talhada,
Fresca boscarassa embolhada,
Que dins l'aiga ven s'amorrar;

Aqui monte finis lo prat,

Sota un aubre de belicoca,
Vesetz pas una negra roca
Sanlada en plen per un ronzas
Que dins sos crocs entrenosats
La plaideja emb'una rimieira?
Dessota la roca, una arquieira,
De 1"*anfern quauque alenador,
Badalha e drueba sus Gardon:
Aquo's la Bauma de las Fadas...

II. ALMUEI

I avia d'autre temps a Valfons,
Vielh castel bastit sus la font
Qu'apelan la font de la Torre,

Monte Gardon comenca a correr,
Una barona de renom.
Almuei de Montclar, es 1o nom
Que portet tant que seguet filha;
E lo castel de sa familha,
Desstis Lausera escalabros,
Se vei encar e Codoros
Seguet bien joineta aveusada,
Car lo Baron, a la crosada,
Laisset son casca e lo dedins
Entre las mans de Saladin.
Los polits uelhs de la barona,
Surtot los uelhs de la corona,
Vers Valfons fasian chibaucar
Mai d'un galant ben aliscat.
Comte, * marquis, baron, vicomte,
N'i avia tan que, per ne far compte,
A la grand-porta auria faugut
Marcar * chaca novel vengut
Emb'un numer0 sus l'esquina.
Mes aquela tropa faquina
Avia beu jogar dels * luisants,
Per ela arroinar lus paisans,

Penchinar lus barba ponchuda,
Fronzir lus becha mostachuda



D'un rire que los fai semblar
Un cataras que beu de lach;
Tot aquo fasia pas porrada
* Ches nosta barona alurada.
Emponhava ben lus * bosquets,
Escotava ben lus aubadas,
E lus sucradas arribadas
Per sa monina a quiu plomat
E per lo carlen bien transits,
Los pagava emb'un gramecis!

I avia vint ans qu'aquo durava
E * chaca vesina esperava
En despichosa * jalosia,
D'un an a l'autre, se vesia
Sus son front quauqua fronzidura.
Mes, mai que seguesse madura,
Sas rosas, sans jamai pallir,
Fasian que créisse' e qu'embelir.
Los premiers galants s'espoferon,
E mai d'un filh venguet becar
Monte son grand avia brucat.

Totjorn veusa, totjorn polida,

La bela Almuei, que l'atge oublida,
Sans destorbe, auria * jusqu'au bot
Fach sansir son darrier nebot
Sans veire ablanquir son peu * blonde.
Aquo fasia parlar lo * monde:

Se disia d'aval e d'amont
Qu'avia fach pacha emb'lo * demon.
Los velhaires de Porqueirargues,
De las Serras, de Jovenargues,
Quand davalavan vers Cendras,
L'avian vista de brag a brac
Embé de damas bien blanquetas,

Dancant au son de las cliquetas,
Caupisant tolipa e muguet,
Quauqua fes Jogant a pluguet
Dins la pradaria de la Torre.
Sos vassaus, que torcian lo morre
En veire tot aquel ¢apanh,
Anavan, tot basset blangant
Qu'tra la mestressa dau diable.
* Portant, n'era pas veritable:
D'un vielh ermita ai saupegut
De monte tot aquo's vengut.
Per mielhs n'avedre coneissenga,
Me fau reprene a sa naissenca
E vos drobir lo bel portau
De Montclar, son nis pairolau.

Quand sa mera la vicomtessa
S'acochet, cresian qu'i restessa;
E cinc jorns, au pe de la crotz,
S'aginolhet tot Codoros,
Car era una tan bona dama!
* Anfin anava rendre 1' * ama
Mes veja-aqui que, sus aquo,
Un eliug passa tot d'un cop



Per la fenestra que se creba
E que de per ela se drueba.
Una dameta, a 1'er galhar,
D'escambarlons sur un brolhard,
Davala,e per la cambra sauta
Juscas au liech de la malauta,
Li tasta lo pols, e 1i ditz:

— Laissatz aquel rabaladis
De medecins, de levandieras,
Barjaus coma de bugadieiras,
E qu'embé lus mots de latin
Vos aurian leu facha partir.
Bevetz un cop de ma fioleta,
Aquo's d'aiga d'una violeta
Que possa a rescost dau sorelh
E vos faria levar lo grelh
Quand auriatz un pe dins la terra.
L'ai causida dins mon parterra
Expressi per vos: € deman
Veiretz lusir coma un diamant,
Dedins vosta urosa faudeta
Una novela Montclardeta
Polida coma un polit jorn,
Fresca, avivada, facha au torn
E pus blanca qu'una cotela.
Lo gojard dins sa capitela,
Lo baron darrier sos merlets,
Lo rei * mema entre sos varlets,
Entre son Lovre e sos gendarmas,
Totes vendran pausar las armas
Als peses de sa polidia.

E se quauqu'anjol descencia
Dessus terra, e que la veguesse,
Jogariai ben que rostiguesse
Sas alas e son blu mantel
Au fuoc d'aquel astre * mortel.
Mes la despichosa manida,
De malicia totjorn formida,
Los pagara d'un cacalas;

E se jamai pren lo colas
Dedins I'amorosa galera,

Es pas un enfant de la terra
Que li fara faire lo saut.
Mes ce que me laguia un bon pauc,
Es que, s'un jorn tomba amorosa,

La veirem * enquieta e bregosa
Coma una cata a sos minons;
E dins son amor rondinds
Sera capabla de mautraire.
Es un mau dificile a traire
Mai que lo grame dins un prat.
Mes a la longa se porrra
Desvirar ce que nos chagrina:
Se me prenetz per sa mairina,
Li farai totes mos poders.

Ai lo brag long: e mos detz dets
An describlat mai d'una cheina.
Me coneissetz pas? soi la reina



De las Fadas dau Lengadoc.
Mai que la massa d'un bedot
Ma bagueta n'es respetada
E ma paraula es escotada
Sus terra, coma dins lo * ciel.
Lo Bon Dieu me vei de bon uelh;
Mon alen sent pas res lo sofre
E lo vielh Satan, dins son gofre,
N'a pas de pus grand enemic
Que mon * puble. Anam per camin
Per consolar tot ce que plora,
E per lo michant sonar l'ora
Dau grand sopar de Baltazar.
La nuech, mon issam camisard
Volteja sus 1'erba florida,

E lo laisse correr sans brida,
Per que pogue descoletar
Sa broda d'immortalitat.

Al cent palais dessota terra
Onte a la prima auba s'enterra,
Quand a finit son carilhon,
Aquel foretge batalhon.
Los ai bastits d'una paraula
Monte nisa la cagaraula,

Au bord d'aqueles tomples blus
Te per te, la susor jalada
Que fistra la roca pelada.

Es d'aqui, per mon grand escuelh,
Que mande permenar ['orguelh
D'aquelas ribieiras tan cranas
Que, portant barcas e tartanas,
Que lus donet lo premier lach.
Oublidan lo roc requiolat
Mes i a pro de temps que cascalhe:
Fau pas qu'un malaute badalhe.
A dieu siatz! e se quauque jorn
Avetz besonh de mon secors,
Brandaretz aquela esquinleta
E veiretz, sus sa nivoleta,
Butada per 1'ala dels vents
Venir la Fada-dels Avens.

Almuei grandissia coma un pivol,
E de son castel dins la nivol,
Sos dos uelhs, quand se drobissian
Coma dos sorelhs lusissian
Sa fina talha d'amarina,

E son * esprit que sa mairina
Penchinava de rescondons;
Son peu tan lis e tan sedos;
Sa camba tan fina e tan lesta
Que corria sans gimblar la testa
De las cotelas dins lo prat;
Aquel sorire tan pebrat,

Tan malicios que morsigava;;
Tot aquo fadava, enfuocava
Los gentilomes auserots
Que venian aliscats, farots,
Usclar lus barba a sa candela,,
En chorlant, a bela escudela,



Aquela emmascanta poison
Monte laissan vida o * reson.
Adeja lo de Sent-Maurice
Era mort sec, de son caprice;
Lo de Bela-Poila de Tinhac
Venguet pus prim qu'un assinhat;
Lo joine baron de Gordosa,
Dins sa colera despichosa,
Fauta, d'aquel temps, de fusilh,
Au ventre se trauque'n dosilh;
Aquel dels Ponts e de Meirieira
Detz ans ne corriguet carrieira;
E lo comte de Clergamort
Auria ben mielhs fach d'estre mort:
Tombava dau mau de la terra

En veire un parier * caractera
* Chaca femna ne maudisia
Mes dels omes, * chacun disia
De rescondons: — A! qu'es polida!
Las vielhas: — Aquela manida
De ben segur virara mau;
Jogariai que quauque grimaud
I a gitat la malabosena.
E sai que, per la metre en mena,
Espera de veire un eliug
Li portar quauque mieg-Bon-Dieu?

III. GARDON;

Un jorn * afin, ditz mon *istoera,
Bronzinet lo cornet d’ivoera
A la grand-porta de Montclar;
E la *voetz d’un varlet gulard
Anonga a tota la companha
Son mestre que venia d’Espanha
Baron de Valfons, dels Plantiers
E d’autras plagas e quartiers.
Aquel baron de bona raga
Se presentava a la mandressa;
Son casca era tot englotit,
Blanc coma una ola de potin.
Sa barba grisa, onchada e rufa,
Son uelh de chot, son nas de trufa
Monte un cop de sabre andalos
Se quilhava d’escambarlons,
N’eran pas gaire de requista
Per una amorosa entrevista.
Amuei adeja se risia
Au nas dau baron que cresia,
Embé sa figura de gralha,
D'escalabrinar la muralha
De monte tant de chivaliers
Davaleron sans escaliers.
Mes el se gardet ben de faire
Lo * zoli-cur, lo calinhaire
Emb'un uelh qu'era tot solet



Sus son morre, coma un polet,
Coma lo polet de Miquela.
Sans li debanar sa roquela,

Coma se fai, de compliments,
De sospirs e de seraments,
Li traguet dessus sa faudeta
Una letra de la Fadeta.

L'a pas pus leu legida que,
Sans explicar lo perdequé,
Presenta au baron sa man nusa.
Quau saup de qu'es aquela rusa?
De qué marcava lo papier
En favor d'aquel vielh tropier?
Non sabe, perma fe! mon conte
D'aquel miracle ren pas compte.
Tant i a qu'Almuei esposet
E que I'an d'apres aveuset.

Veusa a vint ans, dama, barona,
De la beutat porta corona,
Avedre dos uelhs que fan le1
Mai que las pancartas dau rei:
Aqu'0's per ne perdre la testa.
Mes ce que mai li fasia festa,
Dins lo castel qu'avia causit,
Era d'avedre per vesin
Un dels palais de sa mairina.
Car la fadeta pelegrina,
Que voltejava * chaca nuech
De I'un a l'autre, a mi¢ja-nuech
De I'un a l'autren amieja-nuech
Ganhava lo de las Dautunas.
Aqui venian, a bela-unas,
Totas las fadas dau canton:
E d'abord la Galeison,

De I'Espineta e de Fontana,
La dau serre de la Cabana,
La d'Avena, aquela dau Riu,
La de Russau e de Grabieu.
La barona qu'éra aprendissa
S'i rendia sota sa pelica
E des que tot aquel forfolh
Era au complet, Za! lo berrolh.
De qu'emb'aquelas rescondetas
Embassegavan las Fadetas?
Digatz-me-z-o, vos o dirai.
N'an tant dich de faus e de vrai
Dessus tot aquo, que I'oublide.
Ce que sabe, per lo solide,
Es que, dau temps dau grand congres
Que, dins Tolosa, 1'an d'apres,

Se tenguet dau* puble Fadeta,
Almuei portava la bagueta,
Signe que devia pas morir.
Quand la reina anava corrir

Per afaire de sa corona,
D'aquela bauma, a la barona
En partent laissava las claus.

Un jorn, que dels galants pelaus



Qu'a son entorn fasian la garda,
L'enodi prenia la Montclarda,
Ela sans far semblant de res
S'esquifa, e de ganhar lo gres.
N'a pas oublidat sa claveta
Penjolada per una veta
A son col: e puei quand a vist
Que denggs la vei pas, drovis
La porteta misteriosa.

I avia longtemps qu'era curiosa
De conodisse' aqueles crotons
Per cantons e per recantons;
Car sa mairina, que sonjava
Ce qu'a 'aurelha li penjava,
Sus sa vida 1 a dafendut
* Certen corredor rescondut
Qu'apres lo palais contunhava
E totjorn dins terra ganhava.
Mes se sap ben que, quand lo cat
Enquicom mai a delincat,
Los rats dangan sota la taula.
Or sabia ben la catamiaula,
Que la reina era luenh d'aqui.

* Alor * tremblant coma un coquin
Que vai en quauqua mala facha,
Son uelh d'aquela negra cacha
Cerca a furgar lo biscontorn;
Son penet qu'avanca totjorn
Marche en tastant I'escuresina;
E son aurelha, que bronzina
De mila a mila pichots bruchs,
Fai pas qu'enfuronar son prus
De saupre ce qu'ailai se passa.
Tantost la crota n'es tan bassa
Que li fau marchar d'apautons
E faire au sou for¢a potons.
Tantost de nautas colonadas
D'un issam de ratapenadas
Fan ressortir I'orre fron-fron.
Tantost son sang jala d'orror,

E sent quicom que 1'enfachina
Quand sa pesada escrapochina
Un grapaud coma un palhasson,
Que, per sa darrieira cangon,

Li manda un coa! de tala sorta
Que l'auria facha tombar morta,
S'avia pas vist un pichot jorn,
Coma una mena d'escabord
Que de luenh, de bien luenh, poncheja.
Vos demande s'escarpineja
De vers lo bien urds jornet
Que li fai veire son lunet.
Mes puei, en virant sus la drecha,
Veguet, dins una crota estrecha.
— De que veguet?... Lo saupretz leu;
Car ce que resta es lo pus beu,
O se voletz es lo pus pire.
Aviai oublidat de vos dire
Que la bauma es pa'n quiu de sac,



Mes un long corredor tracat
Per man de Fada, e que ven cOrrer
Sota lo serre de la Torre;

E puei quand arriva a Valfons
Desbocha a l'aven de la font.

Ara contunhem ma sorneta.
Disiam donc que la baroneta
Veguet, dessts un tapis verd

Ombrat per la rama d'un verm,
Un garconet que fasia nona,
Beéu coma 1'anjol que 1'om sona
Quand Om pantaisssa, a quatorze ans,
Princessa, o filha de paisans.

Se fai coissin d'una dorqueta,

E dins sa man una forqueta
Tomba aflaquida a son costat.
Son peu long, * blonde, es arrestat
Per una corona de sanha,

De giroflada de montanha,
De jonc, de rouset, de greissons,
Tot I'entorn, un fum de peissons,
Vairons, sofias, locas, vernhieira,

Groga, argenta pepinieira,

Dedins los mila rajolets

Que naisson coma de bolets

De dessota * chaca lauseta.

En lo veire, nosta veuseta
A leu finit de tremolar,
E, dins son * cur reviscolat,
Un sang pus caud comenga a correr.
S'aprocha d'aquel polit morre
De cauta a cauta: e son fandau
D'aquel front cocha lo moissau
Que sus sa gauta volastreja.

Mes des que l'endormit s'aigreja,
Drobis un uelh, ne drobis dos,
Estira sos braces en crotz,
Dins son aigueta se miralha,
Se sonleva * anfin e s'adralha;
L'un sus l'autre lus uelhs bracats,
Restan muts e coma emmascats.
Car d'estre * immortel, d'estre Fada
Vos sauva pas d'una grifada
Mes des que 1'endormit s'aigreja,
Drobis un uelh, ne drobis dos,
Estira sos braces en crotz,,
Dins son aigueta se miralha,,
Se sonleva * anfin e s'adralha;
L'un sus l'autre lus uelhs bracats,
Restan muts e coma emmascats..
Car d'estre * immortel, d'estre Fada
Vos sauva pas d'una grifada,,
Quand I'amor vou vos la fichar..
Or fau vos dire sans marchar
Pus esavant, qu'aquel joine ome
Era quicom de mai qu'un ome.
* Maugre tot son er cadelas,



Sos uelhs timides, blus e cars,
Sa gauteta de domaisela
Florida coma una rosela;

* Maugre qu'a pena son menton
D'un pessegre aga lo coton;

Se 1'om volia son * baptistoera,,
Lo faudria cercar dins 1' * istoera
Dau * deluge: e dins lo canton
Lo * monde li dison Gardon.
Nostes amoros s'espinchavan,,
A pichots passes s'aprochavan,
E I'un per l'autre enfachinats
Se troberon leu nas a nas.
Sans vos o dire, avetz ben fianca
Que resteron pas en socianga
A s'espinchar lo blanc de 1'uelh,,
Sans se dire quicom de mielhs.
Puei quand om se sent veusa e Fada
E d'una prima amor coifada,,
Quand om sap qu'om deu pas morir,
Qu'om crenh pas diable, ni chaurit,
Om fai pas trop la despichosa.
E puei, coma ditz * monsur Chosa,
Ce que femna vou, Dieu lo vou.
* Anfin quand, de son pichot dou,
L'escabord mascara la terra,
Almuei fila e se desenterra
Au pichot trot, per pas riscar
Que sas gents vengan la cercar.
L'endeman * mema permenada;
Mes grapaud,, ni ratapenada,
Aquesta fes, li fan pas paur.

Era necia de son raiou!
De la fenestra de la torre,
Aimava de lo veire correr
En mila e mila biscontorns,,
Quand, linde coma los beus jorns,
Dins son encastre de vigieira,,
De son aigueta risolieira,,

Au Rose porta la pension.
Mes quand roge coma un lessiu
Rutla furios de las Cevenas,
En recrutant las mila venas
Que lo * ciel i boja a plen traug;
Quand ven,, en bramant coma un brau,
De Valfons sabranlar la torre,
Es * alor qu'Almuei vouria porre
Partatjar son trone azartos
En essugant, de sos potons,,
Lo front escumos dau pirata.
Dau temps que lo tonerra esclata,,
Ela drecha sus un merlet,,
Sanlada, per tot mantelet,

De son amor, ritz de la plueja,,
De l'eliug, de la grela iretja.
Tota a son amoros orguelh,,
Tant que pot s'estendre son uelh,
Coma se pavona e se carra,
Quand son galant, sans cridar gara,



Emmena prats, ostaus, molins!
E dins tot aquel margolis,,
Plors de raja e siules d'alarma,
Son uelh troba pas una lama;
Car dins aquel embolhnador,
Vei pas res que son beu Gardon!

IV. BARBAJOU.

Dempuei vint ans aquo durava,
E sa marina l'inhorava,

Tant bien gardavan lo chut-chut;
E gara se l'avia sachut!

Mes totes los fuocs s'atupisson;
Totes los ponchons s'abessisson
E, sur que tot, lo de 'amor.
Almuei vesia, de jorn en jorn,
De setmanada en setmanada,
Que lo gost de la permenada,,

* Ches son galant, totjorn creissia
Que * chaca fes que sortissia
Metia sa pus polida vesta,

Son pantalon de granda festa;

E puei totjorn avia quicom
Quauque afaire au bureu de Comps:
Comps, o sabetz, es lo vilatge
Monte Gardon paga deimatge
Au Rose, son mestre e senhor.

D'autras fes prenia son vinhon,
Co disia per anar fa pesca,
E garnir, de vernhieira fresca,
La taula de la baronia
Mes puei quand tardet revenia
Sans un turgan, sans una loca
Avia totjorn quauqua enchivoca
Quauqua finta, per far passar
La bancarota de son sac.
N'i avia ben pro per la barona
Que, * jalosa coma una mona,
En veire vermar sos potons,,
Se pensava de rescondons,
Que tot' aquelas permenadas
Eran pas que de polinadas.
La paurota ne sansissia
Deja son front se fronzissia
Se fondia coma una candéla,
E s'era pa'stada * immortela,
Benleu n'auria vougut de mens.

Per sortir d'aquel pensament
Que la trigossa e que 'abonda,
Un beu jorn, se * chanja en ironda,
D'un cop de bagueta; e se'n vai
Long de la grava, coma fai
Aquela bestiola avivada
Qu'en volastrejant pren civada.
Tot en cagant los moissalets,
Dins sos cent mila rivolets;
De son aliron que desplega



Tot en fasent una espartega,
Noste malicios barbajou
De 1'uelh quita pas lo rajou
De son * desartur calinhaire.
D'en primier, li veguet ben faire
Quauquas grimagas, sans facon,
Quand la sor¢ca de Moredon,
De la terra apena espelida,
Dins son uelh ven faire dormida;
Mes aquo n'es pas qu'un enfant
Qu'envala sans * charmar sa fam.
Lo vei ben, tustant las vigieiras
Sans faire pausa, a las bergieiras,
Qu'i venon lavar lus menets,
Traire un amistos bonjornet;
Mes tot aquo n'es pas lo diable!
Que ditz Marcial faire 'aimable
E lo pavon, es pa'n pecat;
I a pas aqui per foita'n cat;
Aquo passa coma de burre:

— Voi! ditz l'aucel, mes qu'aquo dure.
Per ma fe! duret pas longtemps.
Tot aquel menut passa-temps,
Sas enfantonas resquilhetas,
Sas grimacas a las filhetas,
Tot aquo n'era pas qu'un fion
Afin de mielh trompar 1'espion.
Mes quand de luenh vei La Blanquieira,
Quita sa mina risolieira,

Ritz pus bas, marcha pus plan,
Fai lo seri6s, coma un galant
Que, s'anant far novi, fai festa
De passar per ome de testa..
En mantel blu, noste corriou
S'avanca * anfin au pas dau buou.
En veire quel as minganelas,
Aqueles torns de porcinelas,
Nosta aucelina en pichot-dou
Se sop¢ona quicom de nou;
Surtot quand vei, detras un vige,
Un morre plen de flaunharditge,
Talha de loca,, uelh de vairon,
S'avancar vers lo graveiron.
Dessis sa canhota una desca
Degotant sus sa gauta fresca,

E sota son aissela un banc,

* Anfin un bacel a sa man,
Tot aquo sent la bugadieira,
Mes a sa roja potonieira,

A son peu tan bien aliscat,

A son alen tan sufoscat,

Sur que tot a son * cur que trota
E sonleva sa matelota,

Om sent que ven per quicom mai
Que per gardonejar son fais.
D'abord, en de platas limpetas,
S'amusa a faire de sopetas,
Per aquicar lo galant blu
Que dort coma un * moine au salut.
Puei, quand vei qu'a dormir s'entesta,



D'un calhalas coma la testa
Embolna son linde miralh
Qu'au * ciel regisclam en cristal,
En mila colors s'1 sorelha
E redavala en carga-pelha.
Mes apres, quand sent qu'a bien pro
Fach lo colobre e lo gabron,

Se met a 1'0bra despestilha
Son apolon, e rebostilha
Son cotilhon de camelot
* Anfin tira de son esclop
Un penet tan manit, tan tendre
Qu'om * trambla qu'un gresilh, lo mendre,
Lo maque e lo faga artelhar.
Mes ela,, sans se'n esfraiar
Coma s'anava sus l'erbeta
Avancga una ardida cambeta,
Tasta 1'aiga embé son artelh,
Trempa una arpa * jusqu'au botelh,
Ne trempa doas; e quand es facha
A la frescor, leu se despacha
De faire escumar son sabon.
Pren * chaca peca per un bot,
Dins l'aiga linda la bandeja,
Dessus son banc la baceleja,

La torg la pica a torn de brag
E puei grifa que grifaras.

Or Gardon, que 1'espincha faire,
Emb'aquel manege grifaire
Prenié tan e tan bel * plesir

Que resta aqui coma enclausit,,

Sans pensar qu'a d'autra besonha,,
Que mai d'un prat se seca e fonha,
E qu'encaval mai d'un molin,
Sans el, badalha assecarlit,,
Coma un peisson sus lo restoble.
Mes l'amor, qu'i fai veire doble,
Que fai un crana d'un poitron
E d'un necias un Ciceron,,
Quauqua fes, virant la medalha,

* Chanja los savants en marmalha,

E fai un enfant d'un mieg-dieu,

Pas qu'en li faire la cassiu.
Regardatz-lo, lo fier compaire
Que, coma un Jupiter tronaire,

Quand met son bonet de travers,

Bota la natura a l'envers;
Regardatz-lo, coma badina
E fai trepar son aigadina,

Pus caressant e pus somés
Qu'un anhelon de quatre mes!

Espinchatz-lo coma ribeja!
Espinchatz-lo coma escumeja

De sabonada e de * plesir;

E coma son rial fronzit
D'una amorosa vesiadura
En cascalhant passa, cordura

Entre aqueles dos blancs penets

Que manja de sos potonets!



En veire 1'er de la donzela,
L'0m compren que la domaisela
Era facha emb'aquel daquos,
E qu'es pas per lo primier cop
Que la Blanquieirenca Bresita
De Gardon regap la visita:

E * mema sans ne mau pensar
Crese qu'avian afiangat.

Mes entrament, paura irondeta,
De qué fasias de rescondeta?
De qué te servon ta beautat,
Ton titre d'immortalitat,

Ta bagueta devinharela
E ton castel e ta torrela?

* Temoen de tot aquel trimal,
La paurota sus un secal
Se ten sans bolegar de placa;
E sent quicom, coma una glaca,
Dons sas cervelas escalar
Puei dins sos arpions davalar.
Envalant, a bela escudela,

Lo triste mes de regardela,
Lo paure aucelet dau Bon-Dieu
Oublida son chi-ri-chiu- chiu!
Mes quand, lassa de far sa plega
Emb'aquel joc de fernetega,
La fiancada de Gardon
Laissa aqui banc e bugador;
Quand oublidant e paire e maire,
Au rajou de son calinhaire
Urosa, se laissa emmenar,
Sans veire esavant, sans canar
Lo camin qu'es davant sos passes;
Quand om vei pas pus que sos braces
Se sonlevar de temps en temps,
E que l'amor sus ela estend
Una misteriosa ondada,

O t per * alor noste aucel Fada
Li ten pas pus: sa * jalosia
Tira dau som de son gosier
Un d'aqueles siules de 1'* ama,
Darriers escalons de la gama,
Siules de vengenca e de mort!

Pas pus de pietat, de remors,
Pas pus de perdon! De son ala,
Que buta una raja enfernala,
Fend 1'er; car sos conselhs son pres.
Lo long d'aquel valon tan fesc,
Monte Galeison ribaneja,

La veja-aqui qu'escarpineja;
Laissa Cendras Guilhém, Sent-Pau,
Passa Sent- Martin de Bobau;
Puei de Lausera sauvertosa
Quand vei la cima escalabrosa,
S'arresta, e tomba coma un plomb,
Sus lo negre e desert valon,
Monte, d'una' mata de brossa,
Galeison nais e pren l'escorsa.



La Fadeta d'aquel canton,
Acogonchada en escauton,
Coma un * talhur dessis sa banca,
Dins un * plis de sa rauba blanca
Tri ava un fricot d' arcielons.
Un pelegrin, de sos pelons,
Pompona sa testa * immortela,
E de son beguin de * dantela,
Quand I'aura los fai balotar,
S'amusa a la decanhotar.

En veire davalar I'ironda,

Pus drech, pus viu qu'un cop de fronda,
E lo bastonet de cornier
Qu'entre son bequet mantenia
La Galeisona, qu'es lurada,
Reconois leu sa camarada
Que soventas fes servissia
* D'eida-de-camp, amai d'uissier,

Per portar 1'ordre de la reina.
Mes Almueis, dau mau que la geina
Sans descatar lo secret,

Li ditz: — Ma * sureta, un decret
« De nosta maistra e Grand-Fada
« Comanda, per aquesta annada,
« Un * deluge tan fort, qu'aquel
Dau pera Noe, prochi d'el,

« Sera pas pus qu'una aigadina:
« E * mema, a la cort, se rondina
« Tot basset que, per lo punir,
La fin dau * monde deu venir,

« Non sai per quinta malafacha.
< Tant i a que tot se despacha
E d'aimamont e d'aigcaval.

« Las nivols son en grand trabalh
« D'embotelhar vers Aigas-Mortas,
E lo marin que las emporta
« Cronta Lausera, d'un bon pas,

« N'a fach totara un bon clapas.

« Mai que vos laguie e vos sansiga,
Fau que voste * zela * oubeiga,

« Car la reina entend pas * reson.
Anatz de Voste Galeison
Derevelhar I'imor graulosa;

E de Sauvatge a la Mialosa
« Per serres, rocas e pesquiers,
Destapar totes los * enquiets.
« Que tot bronziga, que tot rage;
De plueja, de grela, d'auratge
Espavordissetz lo canton;

E que las fonzas, de pertot,

« Embé los serres aplanadas,

« Coma de rojas esplanadas,
Laissen pas qu'un nivel de mort.

La Fadeta aguet mal de cor
De ce que deu faire son * zela.
E vos tanben, Madomaisela
Que, de rescost, me legissetz,
Dins vostra * ama ne fernissetz.



Se teniatz dins voOstas manetas
La reina d'aquelas Fadetas,

Li fariatz un michant partit.
Atanben fau vos avertir
Qu'era pas * vrai ce que contava,
E que l'ironda I'enventava
Pas que per se faire ajudar
Dins lo plan qu'avia * decidat
Per venjar son amor traida.
Mes la raioleta embloida,
Que sap pas res de tot aquo,
Sosqueja, tremola; soncas
En * oubeissenta is sent a Fadeta,
Se sonleva, pren sa bagueta,

E laissant aqui sos bolets,
Vai per serres e trescolets
Faire valer son ordonanga.
En acomencant la grand-danca
* Chaca fes que son bastonet
Drobis un novel robinet,

Lo long de sa gauta engoissosa,
Una larmeta pietadosa
Laura, e voi coflar lo rajou.
Mes noste * jalos barbajou
Que, dins lo mau que lo trigossa,
* Raiva pas que plaga e que bossa,
La possa, I'encita e li mes
Sota los uelhs ce qu'es promés
A tota Fada que reguitna
Cronta la * roiala consigna.

E las veja-aqui totas doas
Bombant, virapassant los rocs,
Traucant lo * ciel, molzent las nivols,
Aplanant las maulas als pivols,
Lo serre au gravas argentat,
La baita au castel merletat.

E d'ont mai Galeison coflava,
D'ont mai I'ironda rampelava,
De sos * canticas de * demon,
Totas las gorgas d'ailamont.
Jamai, jamai, parier * deluge
Non tombet tan fort e tan druge.
Ostaus, omes, femnas, tot part;
D'aquel bolhon tot pren sa part:
E lo qu'escala la montanha,
Per se sauvar, res mai non ganha
Que d'anar beure un pauc mai naut.

V. PAURA BRESITA!

Galeison fai bofar son aiga e suspren par lo desbord subran de son cors, Gardon (son mestre e son
rival / qu'es totjorn pus tard au trabalh que calinhava sa bugadiera, encausa de la gelosia d'Almuei e del
deluvi, e castigada amb cruseltat: son cos sera emportat fins a la mar:

Sans susari, sans crotz, sans classes
Escortat per los corbatasses.



VI. BRUTUS

La Galeisona vitima d'Almuei, se'n vai trobar la Reina de las Fadas qu'es en Conselh a Carcassona, e li
conta tot ¢o que s'es passat. Un procés es dubert... Sem ara al moment que vai esser renduda la
senténcia..

* Chaca temoen, per lo pus fin,
Avia debanat sa fusada;

E * chaca fes, per I'acusada
Lo proces s'ennegresissia
Quand, tot d'un cop, la Fada-uissier
A dos batents drobis la porta
Almuei retomba migeja- morta
E peta au sou coma un fedon,
En veire s'avancar Gardon
Que li porta lo cop de * graga;
Gardon, que marcha a la mandrassa,
Palle, bochard, despantolhat,
Lo peu long, cendrds embolhat,
Sa dorca d'un crespon sanlada.
Quand d'una * voetz gargamelada
A finit sa depausicion,

Sans mau-valencga, sans passion;
Quand d'un regard la caravira,
D'un regard triste e pietados
Que li rapela, d'un er dog,

Lus beus vint ans de fringadissa,
E li fai tendra charpadissa;

O! per * alor la Fada-cort,
Sans mai escotar de discors,

Coma un sol ome, tota entiera
Leva lo quiu de la cadieira;
E puei * chacuna, en defilant,
Trai un bastonet negre o blanc
Dins lo fandau de la marjorta.

La reina * alor, d'una * voetz forta,
Coma Brutis quand legissia
L'arrest de mort que maudissia
Entre doas pels son * cur de pera
Fai ressontir, d'un &r severa,
Los quauques mots qu'anatz ausir:

— Almuei! quand de mon bon * plesir
T'ai presa sota ma tutela;

* Maugre ta naissenca * mortela,
Quand t'ai, per mon trop de bontat,
Vacinat I'immortalitat;
Quand, polida entre las polidas
E perla entre las margaridas,
Fasias crebar de * jalosia
Tot mon * puble que te cresia
Quicom de mai que ma filhola;
Qu'au m'auria dich qu'una raiola,
Qu'un enfant bastit de limon,
Pus fiera que lo vielh * demon,
Un jorn, me raubant mon tonerra,
Voudria virapassar la terra
E mas leis, sans ma permission?



Quau m'auria dich, maladiccion!
Quand te vesiai tan pietadosa,
Ton bona e pas res amorosa,

Qu'un jorn prendrias tant de * plesir
A te lacar, t'ensagnosir
Dedins la fangosa tuadoira
D'una * jalosa venjadoira?
Quau m'auria?... mes tant pis per tu!
Los regrets aponchan pa'n fus.

De ton mesfach la taga es plena;

E quand voudriai vermar ta pena,
La lei, qu'es pus forta que ieu,

Vou te castiar coma se deu.
Escota sa paraula reina:
Almuei sera mesa a la geina.

* Chanjada en roca d'armetlat,
D'aquel palais ensorcelat
Longtemps susplombara I'intrada;
E, per mielhs punir sa baudrada
Per aqui de monte a pecat,

* Chaca * soer entendra picar
Un fantasticier martelage,

Per embeunhar lo bacelatge
Que tant, tant, la fasia fardar,
Quand Gardon s'era embugadat.
Aura beu pregar, faire pleti,
Restara riblada a son seti,

* Jusqu'au grand jorn monte Gardon
Veira venir lo bugador
D'una lavaira matinieira,

Pas res maissa, ni cancanieira,
Sermant son vin, traita au mestier,
Brolhada embé 1'aigardentier,
Per remplacar sa paura morta.

Es per ensin que sus la porta
aquel baumas abandonat,
Aquel calhau encadenat
Es pas res de mens que lo morre
De la barona de la Torre:

E se resta aqui mai e mai,
S'om entend, sans cessar jamai,
Aquel fachinier tintamara,

Es qu'an pas trobat * juscas ara,
Dins la bugadiera nacion,

De qué * ramplir la condicion
Que deu levar l'enfachinatge.
Sus aquo, * bonsoer! e bon viatge!
Quand mon paraulis noiricier
* Juscas aqui se gandissia
Lo jorn poncheget sus lo serre,
Lo gal cantet, ieu me'n anere.

JANSEMIN

Aqueste poéma es un cant a la gloria de Jansemin, lo poéta mai popular del moment, e tanben una
afirmacion de La Fara-Ales de trabalhar coma lo cantaire agenés, a la sauvacion de l'occitan. Poéma



interessant, non pas que l'inspiracion siaga nova, mas per qué constituis, aprep lo de Fabre d'Olivet e
dins lo meteis temps que lo de Rancher, un biais de descoberta d'Occitania. Aquela descoberta se
complis dins una reconoissenca doubla: la presa de consciénca d'una perenitat linguistica que vai de
Peire Vidal a Jansemin, en passant per Godolin e 1'abat Fabre; e lo sentiment d'una unirai occitana, de
Rose fins a Ador.

Fraire! quand la Fada gascona,
Que totes dos nos aprenia
Tu, sus los bords de la Garona,
Dessota un prunier-perdigona,
E ieu, dessota un castanhier,
Nos atrobet pro d'estiganca
Per faire noste torn de Franga;
A tu, qu'avias lo timbre clar,
Un beu cofre de catedrala,
Te donet, per passar ta bala,
Una trompeta, una timbala,
A ieu un pifre fendasclat.

Atanben quand, sortits de classa,
A cantar sols nos ensagem,
Veguem leu ta ronflanta bassa
Au * large se far faire placa
A travers las portas d'Agén.

Te veguem, a pena defora,
Baujolat per * Clemanca-Isora
De son glorios agalancier,

E dau temps que Paris s'afola
Per lo minhot dau Capitola,
A pena 1'* eco de Bretola
Rebetis mon vers fatrassier.

Canta nosta vielha Provenca!
Canta- la, dau Rose a I'Ador!
E per pentir dins sa cresenga
La franchimada mau-valenca,
Leva-te, novel trobador!
Vai, vai dire a I'Academia
Se sem bastards dins sa familha!
Que * ches los reis cante a l'engrais
La flaunharditge * parisiena!
De vosta lenga * citoiena
Per Dieu sol deu fumar 1'antiena.
Canta, canta! ieu pifrarai.

Encara s'era la * victoera
Que-z-a destronat lo * patoes!
Coma vesem dedins 1' * istoera
S'escrafar * jusqu'au baptistera
Dau lengatge dels vielhs * gauloes.
Mes es pas que per eiritatge
Es pas qu'a for¢a d'issartatge,
De mescladis, de vira-torns,
Que veguem una cort * jalosa,
En eiritant d'una fialosa,
Desmonedar dedins Tolosa
Lo parlar d'or dels trobadors.



A tu donc Godolin per paire,
Druge gavel d'un vielh cabs!
A tu lo d'aut! e per compaire
Peire Vidau, Gaston-Febis!

A ieu los ers de rabaleta,

La titara mendrigoleta;

A ieu lo borrigal qu'aiman;

A ieu lo pichot vers tan gabre;
A ieu per pairin 1' * abbe Fabre;
Mes a totes dos un bon sabre
Per nos gardar dau franchimand.

De ton enfanga aubalestrieira
Ai caressat lo SOVENIR;

E tas joias de la carrieira,
Los plors de ta nobla paurieira,
M'an fach plorar, rire e fernir.
Me soi miralhat dins ton * ama;
Me soi chabusclat dins sa flama,
Sans esperar de I'embeunhar.
Embé tu ai plorat mon garri,
Prechi de ton grand au susari,
E, coma tu, au seminari,

Ai trempat l'arpa au codonhat.

Ai, embé tu, de 1'AIGLA- BLANCA,
Plorat los aiglons desmairats
Que voltejan de branca en branca
E, dins lus naufrage, per planca,
Au tieu ai maridat mon brag.
Mes, de ta nobla fernetega
Quand tombet, per me faire lega,
L'AVUGLE DE CATEL-CULHIER
Devinhere * alor la crosada
Qu'aviai tant de temps pantaissada,
E de nosta lenga aveusada
Saludere lo merulhier.

Marcha donc! marcha a 1'avant-garda!
Per Rose e Garona tabo!

E veiras mai d'una cocarda
Darrieér tu, tiralhurda ausarda,
Se penchinar druge e de bon.

Mes davant que nostas mostachas
Se mesclen, faguem nostas pachas,
Bons comptes fan los bons amics:

Ni per reis, ni per republica

Cantara pas nosta musica
E totjorn de la politica
Forviarem los fangds camins.

E de qué li fan au poéta,
Surtot au poéta gascon
Qu'un er * libre, coma a 1' * aloeta,
Un pauc de tabac dins sa * boeta
E de vin vielh dins son flacon?
Quau que finhole au * roial seti,
Es pas el que vai faire pleti
E mandronejar d'a ginolhs;

Es pas el, filh dal Capitola,



Qu'a * chaca nova manipola,
Fai clenar damant * chaca idola
Lo fier parlar dels Capitols.

Es pas el que fai tomba-leva
Au cronta-pes d'un vent chanjant;
Es pas el que, d'una man greva,
Per plaire au sorelh que se leva,
Sofleta lo sorelh cochant.

Es pas son timbre patriota,
Qu'entona en rima iscariota
Te Deums ni charavaris;

E que, renonciant son enfanga,
Vai quetar, * maugre sa sapianca,
Dessus son brevet de * Clemanga,
Lo cronta-signe de Paris.

Es per tu! car se ton vers * libre
Au * puble a prestat, quauque cop,
Son talh vispre e son fier calibre,
Au malur rarament ton libre
Ne fai sentir lo cronta-cop
Es pas un flih de ton esclapa
Que, * suivant d'onte lo chin japa,
Vira, revira, e qu'*oubeis
A la caprica * avanturieira
Dau palais e de la carrieira:

Ta musa, trop nobla chambrieira,
Deu pas servir que son pais.

L'abit de Sagati

Balham pas qu'un tro¢ d'aqueste poéma que nos mostra lo biais del parlaire en vers que saup esser La
Fara-Ales que conois plan consi cal menar son legeire fins al fach en seguir lo camin dels escolans.
Aquo's pas, de segur, de poésia, per nostre vejaire d'ara, mas lo text manca pas d'un quicom d'agrados,
tot de simplicitat e de malicia risolenta.

Avem ja fach una passejada dins I'enfanca del poéta, avem assistit a sos jocs e a sas leicons de latin,
quora commenga l'istoria del tro¢ que donam: la promessa facha al mainatge per son oncle que
cargaria per Pascas un abit de sagati roge, premi de son trabalh a I'escola

Las cassolas de la cosina, miralhs pel cop an rendut un jutjament qu'agrada al jovent. De qué ne dira la
carriera?

Es pas tot d'estre beu sota la cheminieira
E d'estre pa'n eros que per sa cosinieira,

Se 1'om pot pas anar permenar son orguelh
De I'Ala au Lion d'Or, de la Roca au Pont-Vielh,
E far lega emb'aquela enfantuenha entissada
Que m'a tan reprochat ma vesta petacada.

— A! * Messius, me disiai davalant 'escalier,
La testa en I'er, lo cor pus drech qu'un semalier,
A! * Messius de la Placga e de la Vila-Nova
« Que fasiatz tan los fiers d'una faquina nova,
« Cronta mon abit roge, a! venetz vos fretar!

Venetz, de * jalosia vos farai espetar.
Tot en barbotissent ma menaca gloriosa,
Tirave lo * guichet d'una man orgulhosa:



E la mina seriosa, emb'un er plan pauset
Coma Napoleon lo primier cop qu'auset
Mostrar dins lo Senat sa rauba emperiala,
Drobisse lo batant que sus son galon quiala.
Avant de me lancar me taste de pertot,
D'un darrier cop de man engonce mon menton,
Cambre mon amaluc, fau foitar ma badina,
Pause * anfin au peiral ma cambra muscadina.
A pena l'ai pausada, un crit part: — Veja-lo!
A l'abit de sagati! e, coma s'ere un lop,
Mila crits, mila dets se guihan vers ma porta
Ieu, paure! en me vesent aculit de la sorta,
Vos demande se leu rintrere mon botelh.
Un moment entre ieu vau per prene conselh.
Ai ben reconegut la tropa badarela,
Amai lo traite amic que, d'una * ama borrela,
Avia vendut la mecha au malin abelhier
E fai premier violon emb'aquel revelhier.
Me reprene a la fin: a me crenta espolsada,

* Jusqu'au mieg dau carrau saute d'una ronsada.
— Vegja-lo! Veja-lo! — Zo! m'estreme tornar:
Ressorte Veja-lo! Mes deja lo femnat,
Qu'avertis l'idolar d'aquel drolle d'orquestra,
Desarta son miralh, per corre'a sa fenestra,
E de sos cacalas maridant lo chaurit,

Fai lo segond dessiis a mon charavari.

L'enfant ensaja de tornar sortir per sauvar son onor, mas capita pas; tot lo mond sembla contra el, e
dintra cap baissat a son ostal.

Escampant, estripant tot aquel arnés nou,
A l'ostau tot lo jorn rabalere mon dou,
Sans ausar solament espinchar la carrieira.
Lo sagati maudich ganhet vers la fripieira:
Sus un ase, dempuei, 1'ai revist a chival
Far dancar la drageia au darrier carnaval.

La Romeca

Encara un poéma ont La Fara-Ales daissa correr son imaginacion que se complai dins lo fantastic; mas
aici l'evocacion es mai sorna: un cop cantat l'encantament del paradis terrestre, sem convidats als
venjaments e als castigs que Donadieu presentava aital: — Voila donc les étres fantastiques et
malfaisants, dont la Romeca est un des échantillons les mieux réussis, créés pour la punition d'une
foule d'Eves posthumes, et destinées a remplacer, dans le monde chrétien, les furies paiennes, meres
des vengeances divines et des remords. Le poete nous montre a I'ceuvre son affreuse béte 1égendaire, et
il faut avouer que son tableau, pareil aux représentations sculptées ou peintes du Moyen-Age ou les
démons s'acharnent apres les damnés, est tout a fait achevé et brossé de main de maitre.

Quauque temps davant lo * deluge,
Quand 1'ome pus fort e pus druge
Cai vivia quauques nou cents ans;

Quand la terra vierja e tebesa,
Fruchava * maugre la peresa
E lo pauc-saupre dels paisans;



* Alor que la raca adamenca,
Sans * ranfort d'araire e de trenca,
Culissia sans res semenar;

E que, sans macons, sans manobras,
Coneissia pas res que doas obras,
Faire 1'amor e permenar:

O! d'aquel temps, las filhas d'Eva
Coma lo sorelh quand se leva,
Rogejavan dins lus printemps,
Frescas, galoias verturiosas,

E dins lus venas santarosas,
Un sang linde corria longtemps.
Dessus lus cor pas ges de taras,
Pas ges de bubas, ni de garas,
Pas ges de derbese farnos
Ni d'aquelas formas talhudas,
Ni d'aquelas talhas malhudas,
Sagatas d'un soc vermenos.
Car lus peras, raca fruchieira,
A la gargota, a la longieira
Anavan pas brutlar lus sang;

E, sans pluresi, sans catarri,
Sans * cirusien,, sans poticari,
Passavan lus vida en cagant..
Tanben d'aquelas domaiselas
Las gautas, color de rostlas,

Fresquejava'n brave sassic:

A pena, a pena lus visatge,

Apres tres cents ans de fringatge,
Acomencava de passir.

Or d'aquel temps era la moda
Que los Anjols qu'avian la broda
De lus * immortelas cangons,
De la celesta capitala
Sabian s'esquifar d'un cop d'ala,
E, coma un tropel de quinsons
Sauvadors dau nis de la mera,
S'esparpalhavan dessus terra,
Quau dau miegjorn, quau vers lo nord:
Lus parpalhona polinada
Sus la natura bracanada
Espodrant sos alirons d'or.
Entre las flors que rogejavan,
Que bluejavan,, blanquejavan,
Sota lo poton dau sorelh;
Entre la musica aucelina
Qu'a l'auba cantava matina
En s'endevenent per parelh;
Pa'na rosa tan saborosa,
Pa'na tolipa tan gloriosa
Coma aquelas filhas d'Adam;
Pa'n rossinhou pa'na linhota
Que poguesse embeunhar la nota

De lus timbre linde e drindant..

D'abord I'anjonenca brigada
Dins la primieira sassigada,
Ausava pas trop virar ['uelh
Vers la coqueta farandona



D'aquela nacion pecadona
Qu'avia pas bon renom au * ciel.
Per-'qui'n amont, mai d'una caga,

S'era parlat d'aquela raga;
E dins los * eternels postats,

En remontant son * batistoera,
Se maneflejava una * istoera
D'una poma, d'un serpatas
E d'una femna vanitosa
Que, d'una dentada costosa,
Dins la germe enganet son creis.
Tot aquo, per la tropa alada,
Sentia'n pauc la fata brutlada;
Tanben se ten luenh; * chacun crei
De s'ensofrar se se sarrava;
Car Sent Micheu, quand lus charrava,
Lus disia qu'aquo se prenia

Mes perqué restar 'qu'i'n socianca,
L'uelh fadat,, I'ala que cadanca?
Per de qué vers son pijonier
Se dreissa pas viva, espandida?

Perqué flaqueja estabordida,
Coma un grelh d'eli darrieirenc?
Lo perqué n'es pas bien estrange:
E coma lus disia I'Arcangel,
Aquo's un dacos que se pren.

Vos fisetz pas qu'ane vos faire
Un long menut d'aquel afaire
E d'aquel tracan amoro6s
Qu'aici dedins porria pas caupre;
Se setz curios de ne mai saupre
Sus tot'aqueles alairons,
Pode vos dire * onte demoran:
En co d'un Anglés nommat Moro
Los atrobaretz enressats,
Daurats, fardats de man de mestre.
Mes ieu que languisse de restre
Au crosador, coma pensatz,
Vos dirai a la rambalhada
Qu'aquela joinessa adralhada
Finiguet per s'endevenir.

Quau sap s'apres aquela fauta
Quand los Anjols, de cauta a cauta,
Rintreron d'un er escarnit,
Quau sap, quau sap se la tempesta
Faguet craquejar sus lus testa
Los trons dau celeste arsena?
Se lo grand ministre de guerra,
Micheu, qu'* apoenta lo tonerra,
Quand I'uelh dau mestre s'es clenat,
Lus faguet pas sentir la lama
D'aquela ligossa de flama
Que cochet noste reire-grand,

E de la damna mi¢ja-plena
Se sarralheget la cadena?...
Mes Dieu es bon, pergoqu'es grand!



Tant i a que dins una passada,
* Chaca jove era embarrassada;
E quand se desembarrasset,
Lo * ciel faguet dou; dins sa crota
L' * anfern, tot lo jorn en ribota,
Tot lo jorn s'escacalasset.

O! per * alor la paura terra,
Grosses tres jorns, sans saupre ont era,
Tremolet sus sos gafons nous;

La sorelh acatet sa faca,

E davant la novela raca
S'embaumeron los rossinhous.
Gripet, Fantastic, Paparonha,
Draquet, Babau e Barragonha,
Per pais, a pena nascuts,

Volastrejant prenon l'escorsa,
Marcant * chaca alta de lus corsa
De sofre e de peses forcuts.
Mes la pus orra de la cola,

La pus michanta e la pos fola,
La pus cosina de 1'"* anfern,

La * sur de Nemesis la greca,
Fau-ti la nommar?... la Romeca!
Que rend de * poents a Lucifer.

Sus vint arpas d'iranha
S'escassa son * cor brun;
Son ventre, que reganha,
De febre e de maganha

Susa l'orre frescum.

Borruda coma eruga,
Tot peu a sa poison,
Dau verin que 1'embuga
Viu, mostrosa berruga
Sans testa e sans vison.

S'est * avugla, es pas sorda
Ni manqueta rampeu;
Gara a son pé-de-borda,
Se, coma una lamporda,
S'acroca a voste peu.

Chut! manida gimerra,
Taisa ton bramador!
Vite un bon Noste Pera!
Es aqui que t'espera
Dins son sac pisador.

Mes se per passa-temps croca quauqua marmalha,
Quauqua loca, quauqua becard,
Es per peissons de mager malha
Qu'estend son rasal sus lo tard.
Gaire non la veiretz dau menut raubatori
Engoissar lo nieiros coissin:
Per li far far son purgatori
I a pro jutge e berrolh aici.
Mes d'aqueles ostaus * onte 1'or e la seda
Associats caladan lo sou,
Monte una damnada moneda



Se paleja e * chaca jorn plou;
Monte tot ritz de joia e tot brilha defora
E monte tot plora dedins;
Monte lo richard qu'i demora,
Palle e sec coma un muscardin,
Se tor¢ dedins la ploma e, dins mila potingas
Cercant per sos uelhs aflaquits
Lo som, atroba mila espingas
Sus son duvet de mau-aquist.
O! d'aqueles ostaus la Romeca es gromanda
E son flaire que la comanda
De luenh li los fai devinhar.
Vesetz-la, vesetz-la! qu'arpanteja a la * suita
De las gotas, de la petuita
I Lacais an beu rebotinhar;
Au beu dire als intrants: — Mon*senhur se repausa;
Li reportarem tota causa
Tanleu 1'entendrem esquinlar.
— Bal! ba! tant de * resons!... * maugre porta e muralha,
De per lo trauc de la sarralha
Noste trio s'es estallat.
Als peses dau * monsur la primieira s'arrapa
L'autra a son gargapet que tapa;
Sus son estomac raufelos
L'arpianda s'establis e pesa acogonchada
Atessant cent naduelhs, serpatieira clochada
A sos cent Orres pepelons.

Lo primier que lo ponchona Li ditz:
— * Ama pecadona, Monte as pres tot aquel or?
L'as pres dins la borsa prima
Dau paisan que susa e trima
E, centima per centima,

Se nega a ton cafre-fort.

— Monte? ditz l'autre, a la guerra,
Quand morgaves lo tonerra

Per pilhar 'ostau de Dieu;
Quand dels soldats de ta Franca
Escumaves la pitanga,

E demandaves quitanga
A * chaca revolucion.

— De qu'as fach?, ditz un * troisiema,
De la rauba de * batema
Dau jovent qu'as aborit?
D'aquela copa annadieira
De rosas que la paurieira
Dins ta bragada usuriera

* Chaca an mandava morir;
Enfangant dins la misera
La veusa e l'enfant sans pera
Qu'agalava lo vinhon
De tas finessas jasiolas,
Per caladar de pistolas
Davant mila vierjas folas
La ruda de lus onor?

E naduelhs, sans qu'om los sone,
Un per un, d'i far son prone;
E Romeca de pesar
Mai e mai sus sa peitrina,



Quand la raga colobrina,
Guetant 1'* ama pelegrina,
Languis de la sobrasar.

Mes chut! la crotz lusis: I'oli que debateja
A rajat sus son front; 'oli-sent, que neteja
La crauma de 1' * anfern au suc dau pecador
E qu'en rais estelats 1 escriu lo mot: perdon!
Romeca e Romecons, * sitot que 1' * encen fuma,
S'avalisso'n siulant; e I'er que revoluma,
Dau sofre escarbatant lo verin fugidis,
Redavala embaimat, flaire de paradis.

Las gotas, la petuita an pas quitat parada:
L'engoissa ven dau * ciel! Mes de la crotz sacrada
Tomba un rebat d'amont qu'amortis lus ponchon;

Un d'aqueles rais d'or qu'aiman de far pinchon
Als pus negres * cachots de 1"*ama apoiridida;
Aquel cop de sorelh, rachataira lusida,

Que faguet, d'autre temps, per sa sola clartat,
D'un * volur un grand sent dessus lo Golgota.

Rocha e Planhou!

Aqueste long poéma—ne donam dos troces—nos fai condisser las condicions del viatge abans lo
camin de ferre e nos convida d'anar d'Ales a Nimes en seguent lo camin reial 106 (qu'es ara l'estrada
nacionala 106). La Fara conta amb son cop d'uelh e sa malicia costumiera las aventuras que naisson
dins lo temps que se debana lo paisatge e que tindan los noms dels luocs traversats: Vesenobres, Ners,
La Caumeta... Ocasion de pintrar tot en contant, que lo poéta daissa pas passar; e puoi, lo passatge sus

Gardon lo convida a cantar un cop encara lo flume qu'aima:

* Chaca cop que, per d' * aventura,
Gardon ven me mostrar lo nas
Fau que li traga un potonas.

La Fara conois l'art de s'estraviar e de tornar trapar son camin, saup trobar lo dire que conven, e lo

poéma nos fai véser lo biais personal de 1'autor quora se daissa anar a contar.

Tot es preste: los uelhs larmejan;

Potons e bragcadas petejan:

— Adieu, ma mera! Adieu, nenet!
Adieu, Rosa! Adieu Marionet!

— Plegatz-vos bien dins vosta manta.
— De mos compliments a ma tanta.
— Aguetz pas freg.— Quora vendretz?
— E quau sap s'oublidatz pas res?
Mes quand la companha bralharda,
En s'esquichant coma una sarda,
Dins son canton s'acrochonis,
Cresetz tot'alonguis finits:
Fisa-te-li! partetz pa'ncara.

A pena la porta se barra,

Que vesetz, per lo portanel,
Reparéisse'un bra¢ * maternel
Que de voste escolier s'aprocha
E que li saca dins sa pocha
Quauqu'afachadas, lo canton



D'una fogassa de grautons
Que vos embaima la narrilha,
Pomas, figas e passarilhas;
E, per regalar sos dijous,
Quauquas pegas de dotze sous:
Totas causas que l'autre arrapa
Sans quitar son seri0s de papa;
E, de son fleume d'alemand,

Li trai un grand: — Adieu, maman
* Anfin lo grand baiit s'aigreja:
Lo ruu de Planhou, que saqueja

E que charpa d'estre en retard,
Pus leu que son foet sans petard,
A * decidat las tres ridelas.

A lus vielh tracanet fidelas,
Coma se trissavan de sau,
Prenon lo trot: * chaca ressaut
Ensaca * chacun a sa plaga;

E * chaca coide s'entrelaca
Embé las costas dau vesin.

Se quicom ven a vos prusir,
Tant pis per vos! ce que vos charca,
Lo fau gardar * jusqu'a la barca.

Mes es pro temps de repartir.
La costa de Ners es tan drecha,
Sans parapel, e tan destrecha
Qu'es pas prudent de demorar
Dedins, sans se faire assurar.
Dau temps que la machina rutla,

Vautres au son de la barrutla,
Coma les enfants d'Abraam,
Metetz lo pé dins Canaan:
Mes s'atrobatz pas, a l'intrada,
Tota aquela tintamarada
Que Josue deuguet vencir
Davant d'1 plantar son coissin;
S'atrobatz pas bona debita
De cops de ponh au Moabita,
Coma el, * alor, qu'entavelet
Gabaon dessus Amalec,

Lo sorelh li fasent manobra
Trobatz pas gaire melhona obra,
Enlapat * juscas au ginolh
Per vos batre emb'aquel patolh;
Per anar, de sauta-cambeta,
Faire pietadosa barbeta,
Dangier d'i prene un bon raumas,
Emb' un de vostres madamas

Que groga coma una vernieira
Au besau mostds de l'ornieira.
O! dedins tot aquel regadis,
Pensatz pas gaire au Paradis
Que sus vosta drecha verdeja,
Quand a voste bra¢ panardeja,
Se penja e se fai panlevar,
Lo paquetas qu'avetz sauvat;
E quand, sus vosta gaucha espatla,
De per el escala e s'estalla



Son salle e bofi noiridor.
* Anfin, * anfin, aici Gardon!
Aiga per aiga, aquesta es linda.
Vesem la barca; e per ensinda
Se sem orrament engipats,
Sem defora dau michant pas;
E dessus aquela estiganga
* Lachatz lo colis que vos ganca.

Vincens de Pau

La Fara-Ales nos fai lo retrach de la cara bela de SantVincens-de-Pau amb remiracion e emocion. Dins
las estrofas que segon, ensaja de tornar far viure pel legeire la neissenca de la vocacion del sant que fai
responsa al messatge d'amor de I'Evangeli en s'endralhar sul camin de la caritat.

Au mieg d'aqueles grands planasses,
D'aqueles * eternels sablasses
Que la * mer buta vers I'Ador;

Dins aquel desert de pinedas,
Monte pastres gardan las fedas
Sus d'escassas, emb'un tambor,
Vincens, enfant d'un paure pera,
Vincens, qu'una corona espera,

Pastronejava tot lo jorn.

Mes lo * soer, quand 1'ivern siblava,
Dau temps que sa mera fialava,

El, legissia lo Testament.
Aqui-drech fai clenar son * ama
Davant la Iei de sang, de flama;
Adora, emb' un sent tremblament,
Lo Dieu fort, lo grand Dieu de guerra,
Lo Dieu que fai fernir la terra
Dels trons de son comandament;

Lo Dieu que boja lo * deluge,
Lo Dieu que castia d'un bra¢ druge
Los Faraons, los Baltazar,
Aquel qu'en bofant sus 1'*empia
Coma una fuelheta escampilha
Los mila escadrons de Cesar;
Que fai los reis, los descorona
E de Satl trai la corona
Sus lo peu blonde d'un gojard.

Mes dessis aquela grand * paja,
Que l'espavordis, que l'esglaja,
Quand Vincens a fach vira-fuelh;
Quand, I'ussa de Dieu amaisada,
Coma una estivenca arrosada
La lei d'amor tomba dau * ciel,
* Paja d'or, de fe, d'esperanca,
Que pintra a son acomenganga
L'image gracios de Gabriel;

Quand Dieu, desarmat dau * tonerra,



Semena pas pus dessUs terra
Que sa paraula e son perdon;
Quand tot lo long de sa campanha
Vai formant tot autra companha
Que lo paure e lo pecador;
Quand sosta la Samaritena;
Qu'estend sa man a Magdalena
Per la sortir dau poiridor;

Surtot quand d'enfants una cola
Vers el s'escapant de 1'escola,
Los * benis e ditz au brutau
Que los buta e los escabilha:
— Laissatz aprochar ma familha,
Car mon péra qu'es amondaut
La dich sovent: — I a pas qu'aqueles
Que seran inocents coma eles
Qu'auran bona plaga aici-d'aut.

O! per * alor lo pastre plora,
E dins son * cur sent picar l'ora
Que derevelhet Peire e * Paul!
Coma eles quita paire e maire,
S'avancant, mingre caminaire,
La Bibla en man, la biaca au col;
E sol, a pe, la gauta imoissa,
Per travers la fanga e l'engoissa
Acomenca son glorios vol.

